Монгол Улсын Их Хурлын 2011 оны хаврын ээлжит чуулганы Нийгмийн бодлого, боловсрол, соёл, шинжлэх ухааны байнгын хорооны 05 дугаар сарын 03-ны өдөр (Мягмар гариг)-ийн хуралдаан 15 цаг 30 минутад Төрийн ордны “В” танхимд эхлэв.


Байнгын хорооны дарга, УИХ-ын гишүүн Д.Очирбат ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 18 гишүүнээс 14 гишүүн ирж, 77.7 хувийн ирцтэй байв. Үүнд:


Чөлөөтэй: А.Тлейхан.


Тасалсан: Ц.Даваасүрэн, Ө.Энхтүвшин, С.Эрдэнэ.

УИХ-ын гишүүн П.Алтангэрэл Хөдөлмөр эрхлэлтийг дэмжих тухай хуулийг хүчингүй болсонд тооцох тухай хуулийн төслийн эцсийн хэлэлцүүлгээс завсарлага авахыг хүсч, уг асуудлыг хойшлуулав.

Нэг. Эрүүл мэндийн тухай хуулийн (шинэчилсэн найруулга) болон Хууль хүчингүй болсонд тооцох тухай хуулийн төслүүд (эцсийн хэлэлцүүлэг)

 Хэлэлцэж буй асуудалтай холбогдуулан Эрүүл мэндийн дэд сайд Ж.Цолмон, тус яамны Стратеги бодлого, төлөвлөлтийн газрын дарга Б.Энхболд, Эмнэлгийн тусламжийн бодлого, зохицуулалтын газрын орлогч дарга Я.Амаржаргал, УИХ-ын Тамгын газрын Эрх зүй, хууль тогтоомжийн хэлтсийн зөвлөх О.Баяраа, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт П.Тогоо нар байлцав. 
 

 Хуулийн төслийн эцсийн хэлэлцүүлэгт бэлтгэсэн талаархи ажлын хэсгийн танилцуулгыг ажлын хэсгийн ахлагч, УИХ-ын гишүүн Д.Очирбат танилцуулав.
Эцсийн хэлэлцүүлэгтэй холбогдуулан УИХ-ын гишүүн З.Алтай, Д.Оюунхорол, Ц.Баярсайхан нарын асуусан асуултад УИХ-ын гишүүн Д.Очирбат, ажлын хэсгээс О.Баяраа нар хариулж, тайлбар хийв.
Дараахь зарчмын зөрүүтэй саналын томъёоллоор санал хураалт явуулав.
Нэг. Нэгдсэн хуралдаанаар анхны хэлэлцүүлэг явуулах үед төслийн зарим зүйл, заалтыг гүйцээн боловсруулах чиглэл хуралдаан даргалагчаас өгсний дагуу /23.2.1/ хураалгах санал:

1.Төслийн 24.2 дахь хэсгийг 2 хэсэг болгож, дараахь байдлаар өөрчлөн найруулах:

“24.2.Улсын төсвөөс санхүүжих тусламж үйлчилгээ үзүүлэх заавар, өвчин эмгэгийн жагсаалт, санхүүжүүлэх арга, төлбөрийн хэмжээг тогтоох журмыг холбогдох хууль тогтоомжид нийцүүлэн эрүүл мэндийн болон санхүүгийн асуудал эрхэлсэн Засгийн газрын гишүүн хамтран батална”.  
24.7.Эрүүл мэндийн даатгалын сангаас санхүүжүүлэх тусламж үйлчилгээний жагсаалт, санхүүжүүлэх арга, төлбөрийн хэмжээ болон эрүүл мэндийн байгууллагыг сонгох журмыг холбогдох хууль тогтоомжид нийцүүлэн Иргэний эрүүл мэндийн даатгалын асуудал хариуцсан байгууллага, эрүүл мэндийн болон санхүүгийн асуудал эрхэлсэн Засгийн газрын гишүүн хамтран батална”. гэсэн саналыг дэмжиж байгаа гишүүд гараа өргөнө үү.
Зөвшөөрсөн

  7

Татгалзсан

  4

Бүгд


11

Гишүүдийн олонхийн саналаар дэмжигдлээ.

Дээрх саналтай холбогдуулан УИХ-ын гишүүн Л.Гүндалай санал хэлэв.

 2. Аж ахуйн үйл ажиллагааны тусгай зөвшөөрлийн тухай хуулийн 15 дугаар зүйлд “улсын хэмжээний болон гадаадын хөрөнгө оруулалттай эрүүл мэндийн байгууллага мэргэжлийн үйл ажиллагаа явуулах” гэсэн 15.12.11 дэх заалт нэмэх. (Төслийн 19.2-ыг хэвээр үлдээж байгаатай уялдуулан) саналыг дэмжиж байгаа гишүүд гараа өргөнө үү.
Зөвшөөрсөн

  8

Татгалзсан

  3

Бүгд


11

Гишүүдийн олонхийн саналаар дэмжигдлээ.

3.Төслийн 16.4-ийн “Нэг өрхийн эрүүл мэндийн төвд ногдох иргэний тоо 6000-аас доошгүй байна” гэснийг “Өрхийн эрүүл мэндийн нэг төвд ногдох иргэний тоог Засгийн газар тогтооно” гэж өөрчлөх саналыг дэмжиж байгаа гишүүд гараа өргөнө үү. 
Зөвшөөрсөн

  8

Татгалзсан

  3

Бүгд


11

Гишүүдийн олонхийн саналаар дэмжигдлээ.

4.Төслийн 24.6.4-ийн “гамшгийн” гэсний дараа “нийтийг хамарсан халдварт өвчний дэгдэлтийн" гэж нэмэх саналыг дэмжиж байгаа гишүүд гараа өргөнө үү. 
Зөвшөөрсөн

  9

Татгалзсан

  2

Бүгд


11

Гишүүдийн олонхийн саналаар дэмжигдлээ.

Хоёр. Байнгын хорооны хуралдаанд оролцсон гишүүдийн гуравны хоёроос доошгүй саналаар /23.2.3/ хураалгах санал.

1.Төсөлд шинээр нэмэгдсэн 8.1.3-т “бүсийн оношлогоо эмчилгээний төв”, 14.2-т, “15.1.10” гэж нэмэх саналыг дэмжиж байгаа гишүүд гараа өргөнө үү. 
Зөвшөөрсөн

  9

Татгалзсан

  2

Бүгд


11

Гишүүдийн олонхийн саналаар дэмжигдлээ.

 2.Төслийн 17.15.5-аас “эмнэлгийн даргыг томилох, чөлөөлөх талаар холбогдох байгууллагатай зөвшилцөж, шийдвэрлэх” гэснийг хасах саналыг дэмжиж байгаа гишүүд гараа өргөнө үү. 
Зөвшөөрсөн

  9

Татгалзсан

  2

Бүгд


11

Гишүүдийн олонхийн саналаар дэмжигдлээ.

3.Төслийн 45 дугаар зүйлд заасан захиргааны хариуцлагын талаархи заалтын “10-25” гэснийг “5-10”, “25-50” гэснийг “10-25”, “50-100” гэснийг “25-50” болгож өөрчлөх. /Нэгдсэн хуралдааны анхны хэлэлцүүлгийн дараа хөдөлмөрийн хөлсний доод хэмжээг 30 хувиар нэмэгдүүлж, 140400 төгрөг болгосонтой уялдуулан/ гэсэн саналыг дэмжиж байгаа гишүүд гараа өргөнө үү. 
Зөвшөөрсөн

10

Татгалзсан

  1

Бүгд


11

Гишүүдийн олонхийн саналаар дэмжигдлээ.

4.Төслийн 29 дүгээр зүйлд дараахь хэсэг нэмэх. 

“29.8.Эрүүл мэндийн ажилтныг хүний эрүүл мэндийн төлөө ажлын байрандаа болон гадуур ажил үүргээ гүйцэтгэж байхад нь санаатай саад учруулсан, ажил үүрэгтэй нь холбогдуулан доромжилсон, гүтгэсэн, заналхийлсэн, хүч хэрэглэсэн этгээдэд эрүүгийн болон захиргааны хариуцлагын тухай хууль тогтоомжид заасан хариуцлагыг хүлээлгэнэ” гэсэн саналыг дэмжиж байгаа гишүүд гараа өргөнө үү.
Дээрх саналтай холбогдуулан УИХ-ын гишүүн Л.Гүндалайн асуусан асуултад УИХ-ын гишүүн Д.Очирбат хариулж, тайлбар хийв.

Зөвшөөрсөн

  5

Татгалзсан

  6

Бүгд


11

Гишүүдийн олонхийн саналаар дэмжигдсэнгүй.

УИХ-ын гишүүдээс гаргасан саналын томъёолол:

УИХ-ын гишүүн Д.Оюунхоролын гаргасан, Эрүүл мэндийн тухай хуулийн 16 дугаар зүйл. 16.10. Амаржих газар нь сум, хот суурин газрын хүн амд эх барих эмэгтэйчүүд болон нярайн тусламж үйлчилгээ үзүүлэх эрүүл мэндийн байгууллага байна гэсэн саналыг дэмжиж байгаа гишүүд гараа өргөнө үү. 
Зөвшөөрсөн

  8

Татгалзсан

  3

Бүгд


11

Гишүүдийн олонхийн саналаар дэмжигдлээ.

 Д.Очирбат: Эрүүл мэндийн тухай хуулийн шинэчилсэн найруулгын төсөл болон Хууль хүчингүй болсонд тооцох тухай хуулийн төслүүдийн эцсийн хэлэлцүүлгийг УИХ-ын чуулганы нэгдсэн хуралдаанд эцсийн хэлэлцүүлэгт оруулах саналыг дэмжиж байгаа гишүүд гараа өргөнө үү.
Зөвшөөрсөн

11

Татгалзсан

  -

Бүгд


11

Гишүүдийн олонхийн саналаар дэмжигдлээ.

Байнгын хорооноос гарах танилцуулгыг УИХ-ын гишүүн Д.Очирбат УИХ-ын чуулганы нэгдсэн хуралдаанд танилцуулахаар тогтов.

Уг асуудлыг 16 цаг 00 минутад хэлэлцэж дуусав.

Хоёр. Боловсролын тухай хуульд нэмэлт оруулах тухай, Эрүүл мэндийн тухай хуульд нэмэлт оруулах тухай хуулийн төслүүд, Алслагдсан болон говийн бүсэд хамаарагдах сумдыг тогтоох тухай УИХ-ын тогтоолын төсөл (Төрийн албаны тухай хуульд нэмэлт оруулах тухай хуулийн төслийн хамт өргөн мэдүүлсэн, хэлэлцэх эсэх, санал, дүгнэлтээ Төрийн байгуулалтын байнгын хороонд хүргүүлнэ)
Хэлэлцэж буй асуудалтай холбогдуулан  УИХ-ын Тамгын газрын Эрх зүй, хууль тогтоомжийн хэлтсийн зөвлөх М.Элбэгдорж, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нар байлцав.
Тогтоолын төслийн талаарх төсөл санаачлагчийн илтгэлийг ажлын хэсгийн ахлагч, УИХ-ын гишүүн С.Бямбацогт танилцуулав.

Төсөл санаачлагчийн илтгэлтэй холбогдуулан УИХ-ын гишүүн Д.Одбаяр, Ц.Дашдорж, Г.Баярсайхан, Д.Очирбат, Л.Гүндалай нарын асуусан асуултад УИХ-ын гишүүн С.Бямбацогт хариулж, тайлбар хийв. 

УИХ-ын гишүүдээс санал гараагүй болно.

Д.Очирбат: -Боловсролын тухай хуульд нэмэлт оруулах тухай, Эрүүл мэндийн тухай хуульд нэмэлт оруулах тухай хуулийн төслүүд, Алслагдсан болон говийн бүсэд хамаарагдах сумдыг тогтоох тухай УИХ-ын тогтоолын төслийг УИХ-ын чуулганы нэгдсэн  хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.

Зөвшөөрсөн

  9

Татгалзсан

  2

Бүгд


11

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн С.Бямбацогт Төрийн байгуулалтын байнгын хороонд танилцуулахаар тогтов.
Хуралдаан 16 цаг 20 минутад өндөрлөв.

 Тэмдэглэлтэй танилцсан:
НИЙГМИЙН БОДЛОГО, БОЛОВСРОЛ,

СОЁЛ, ШИНЖЛЭХ УХААНЫ БАЙНГЫН

ХОРООНЫ ДАРГА







Д.ОЧИРБАТ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ








Д.ЭНЭБИШ
УИХ-ЫН 2011 ОНЫ ХАВРЫН ЭЭЛЖИТ ЧУУЛГАНЫ НИЙГМИЙН

БОДЛОГО, БОЛОВСРОЛ, СОЁЛ, ШИНЖЛЭХ УХААНЫ БАЙНГЫН

ХОРООНЫ 05 ДУГААР САРЫН 03-НЫ ӨДРИЙН ХУРАЛДААНЫ
ДЭЛГЭРЭНГҮЙ  ТЭМДЭГЛЭЛ

Хуралдаан 15 цаг 30 минутад эхлэв.


Д.Очирбат: -Энэ өдрийн амар амгаланг айлтгая. Байнгын хорооны хуралдаанд ирвэл зохих 18 гишүүнээс одоо яг ирсэн байгаа 8 гишүүн. Ирцээ бүртгүүлсэн 3 гишүүн, нийтдээ ирц 60.5 хувьтай байгаа учраас Байнгын хорооны хуралдаанаа эхэлье.

Өнөөдөр хэлэлцэх асуудал. 


1.Эрүүл мэндийн тухай хуулийн шинэчилсэн найруулгын төсөл болон Хууль хүчингүй болсонд тооцох тухай хуулийн төслүүд эцсийн хэлэлцүүлэг.


2.Хөдөлмөр эрхлэлтийг дэмжих тухай хуулийн шинэчилсэн найруулгын төсөл. Хөдөлмөр эрхлэлтийг дэмжих тухай хуулийг хүчингүй болсонд тооцох тухай хуулийн төслүүд эцсийн хэлэлцүүлэг.


3.Боловсролын тухай хуульд нэмэлт оруулах тухай, Эрүүл мэндийн тухай хуульд нэмэлт оруулах тухай хуулийн төслүүд, алслагдсан болон говийн бүсэд хамаарагдах сумдыг тогтоох тухай УИХ-ын тогтоолын төсөл хэлэлцэх эсэх.


Хэлэлцэх асуудалтай холбогдуулан өөр саналтай гишүүд байна уу? Алтангэрэл гишүүн. Түрүүний Байнгын хорооны хурал дээр хөдөлмөр эрхлэлтийг дэмжих тухай хуулиар манай намын бүлэг завсарлага авсан. Тэгээд тэр завсарлага хэвээрээ үргэлжилж байгаа гэдгийг мэдэгдэх гэсэн юм.


Д.Очирбат: -Хэзээ орох вэ?


П.Алтангэрэл: -Ерөнхий сайдад манай намын бүлэг тодорхой мэдээлэл өгөөч гээд албан бичиг явуулчихсан. Тэгээд тэрний хариу ирэнгүүт хэлэлцэх байх.


Д.Очирбат: -Одоо сая ер нь бол Их Хурлын даргын зөвлөл дээр хэлэлцсэн. Зөвлөл дээр хэлэлцээд ер нь бол бүлэг завсарлага авахдаа заавал бүлгийн дарга нь юм уу эсвэл бичгээр авч байна. Бүлгийн дэд дарга дарга гэнэ гэсэн. Түрүүчийн юун дээр авчирсан учраас тэгээд Ерөнхий сайдад өгсөн бичиг нь бас над дээр ирсэн учраас саналыг хүлээж авч байна.


Өөр саналтай гишүүд байна уу? Алга байна. Тэгвэл Эрүүл мэндийн тухай хуулийн шинэчилсэн найруулгын төсөл, Боловсролын тухай хуульд нэмэлт оруулах тухай, Эрүүл мэндийн тухай хуульд нэмэлт оруулах тухай хуулийн төслүүд, Алслагдсан болон говийн бүсэд хамрагдах сумдыг тогтоох тухай УИХ-ын тогтоолын төслийг хэлэлцье гэсэн саналтай гишүүд гараа өргөнө үү. Баярлалаа. 


Ирцээ авч байгаа биз манайхан.


Эрүүл мэндийн тухай хуулийн шинэчилсэн найруулгын төсөл болон Хууль хүчингүй болсонд тооцох тухай хуулийн төслүүдийг эцсийн хэлэлцүүлэгт. 

Ажлын хэсгийн бүрэлдэхүүнийг танилцуулъя. Ж.Цолмон Эрүүл мэндийн дэд сайд, Энхболд Эрүүл мэндийн яамны Стратеги бодлого төлөвлөлтийн газрын дарга, Амаржаргал Эрүүл мэндийн яамны нийслэлийн тусламжийн бодлого зохицуулалтын газрын орлогч дарга. Ийм бүрэлдэхүүнтэй байна.
Төслийн хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооны танилцуулга болон эцсийн хувилбарын төсөл, зарчмын зөрүүтэй саналын томъёоллыг Байнгын хорооны гишүүдэд урьдчилан тараасан бөгөөд танилцуулгыг хийе.

Д.Очирбат: -Эрүүл мэндийн тухай хуулийн шинэчилсэн найруулгын төслийн эцсийн хэлэлцүүлэгт бэлтгэсэн ажлын талаархи ажлын хэсгийн танилцуулга. 

Эрүүл мэндийн тухай хуулийн шинэчилсэн найруулгын төслийн анхны хэлэлцүүлгийг УИХ-ын 2011 оны 4 сарын 7-ны өдрийн нэгдсэн хуралдаанаараа явуулж, төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн.

Эрүүл мэндийн тухай хуулийн шинэчилсэн найруулгын төслийг эцсийн хэлэлцүүлэгт бэлтгэх тухай асуудлыг ажлын хэсэг 2011 оны 4 дүгээр сарын 28-ны өдрийн хуралдаанаараа хэлэлцээд дараахь танилцуулгыг Байнгын хорооны хуралдаанд танилцуулж байна. 

1.Нэгдсэн хуралдааны анхны хэлэлцүүлгээр олонхийн санал авсан зарчмын зөрүүтэй саналын томъёоллыг хуулийн төслийн холбогдох зүйл, хэсэгт заалт нэмж, тусгаж, найруулгын чанартай өөрчлөлтүүдийг төсөлд орууллаа.

2.Нэгдсэн хуралдааны анхны хэлэлцүүлгийн үед төслийн эрүүл мэндийн тусламж үйлчилгээнд зарцуулах төсвийн хөрөнгө нь ДНБ-ний 5 хувиас доошгүй байна гэсэн 23.2 дахь заалт. Төслийн 24.2 дахь хэсгийг 2 болгож. 

24.2.Улсын төсвөөс санхүүжих тусламж үйлчилгээ үзүүлэх заавар, өвчин эмгэгийн жагсаалт, санхүүжүүлэх арга, төлбөрийн хэмжээг тогтоох журмыг холбогдох хууль тогтоомжид нийцүүлэн, эрүүл мэндийн болон санхүүгийн асуудал эрхэлсэн Засгийн газар хамтран батална.
24.7.Эрүүл мэндийн даатгалын сангаас санхүүжүүлэх тусламж үйлчилгээний жагсаалт, санхүүжүүлэх арга, төлбөрийн хэмжээ болон эрүүл мэндийн байгууллагыг сонгох журмыг холбогдох хууль тогтоомжид нийцүүлэн, иргэний эрүүл мэндийн даатгалын тухайн хуульд заасан эрх бүхий байгууллага батална гэж өөрчлөн найруулах тухай.

УИХ-ын гишүүн С.Эрдэнийн зарчмын зөрүүтэй саналын томъёолол, мөн төслийн 24.6 дахь хэсгийн эрүүл мэндийн даатгалд даатгуулсан эсэхээс үл хамааран гэдгийг хасах саналыг тус тус Байнгын хороогоор хэлэлцүүлж, санал, дүгнэлтийг гаргуулах чиглэл өгсний дагуу Төсвийн байнгын хорооны 2011 оны 4 сарын 13-ны өдрийн хуралдаанаар хэлэлцэж, эрүүл мэндийн тусламж үйлчилгээнд зарцуулах төсвийн хөрөнгө нь ДНБ-ний 5 хувиас доошгүй байна гэсэн 23.2 дахь заалтыг болон төслийн 24.6 дахь хэсгээс эрүүл мэндийн даатгалд даатгуулсан эсэхээс үл хамааран гэснийг хасах саналыг тус Байнгын хороо дэмжиж, УИХ-ын гишүүн С.Эрдэнийн зарчмын зөрүүтэй саналын томъёоллын...тусгайлан санал дүгнэлт гаргах шаардлагагүй гэж үзсэн байна.
Ажлын хэсэг С.Эрдэнэ гишүүний зарчмын зөрүүтэй саналын томъёоллын агуулгын хувьд хүлээн авч, төслийн 24.2-ыг 2 хэсэг болгож, 24.2. Улсын төсвөөс санхүүжихэд тусламж үйлчилгээ үзүүлэх заавар, өвчин эмгэгийн жагсаалт, санхүүжүүлэх арга, төлбөрийн хэмжээг тогтоох журмыг холбогдох хууль тогтоомжид нийцүүлэн эрүүл мэндийн болон санхүүгийн асуудал эрхэлсэн Засгийн газрын гишүүн хамтран батална. 

24.7.Эрүүл мэндийн даатгалын сангаас санхүүжүүлэх тусламж үйлчилгээний жагсаалт, санхүүжүүлэх арга, төлбөрийн хэмжээ болон эрүүл мэндийн байгууллагыг сонгох журмыг холбогдох хууль тогтоомжид нийцүүлэн, иргэний эрүүл мэндийн даатгалын асуудал хариуцсан байгууллага, эрүүл мэндийн болон санхүүгийн асуудал эрхэлсэн Засгийн газрын гишүүн хамтран батална гэж өөрчлөн найрууллаа. 

Төслийн 24.6 дахь хэсгээс эрүүл мэндийн даатгалд даатгуулсан эсэхээс үл хамааран гэснийг хасах саналыг Нийгмийн бодлого, боловсрол, соёл, шинжлэх ухааны байнгын хороо анхны хэлэлцүүлгээр дэмжсэн бөгөөд нэгдсэн хуралдааны анхны хуралдаанаар дэмжигдсэн тул дахин санал хураалгах шаардлагагүй болсон байна. 

3.Анхны хэлэлцүүлгээр төслийн 19.2 дахь хэсгийг хэвээр үлдээсэнтэй уялдуулж аж ахуйн үйлчилгээний тусгай зөвшөөрлийн тухай хуулийн 15 дугаар зүйлд улсын хэмжээний болон гадаадын хөрөнгө оруулалттай, эрүүл мэндийн байгууллага, мэргэжлийн үйл ажиллагаа явуулах гэсэн 15.12.11 дэх заалт нэмэх саналтай байгаа бөгөөд Монгол Улсын Их Хурлын чуулганы хуралдааны дэгийн тухай хуулийн 23.5-д заасны дагуу Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийг боловсруулж, төслийн эцсийн хэлэлцүүлэгтэй хамтатган хэлэлцүүлэхээр оруулж байна.

4.Төслийн 16.4-т нэг өрхийн эрүүл мэндийн төвд ногдох иргэний тоо 6 мянгаас доошгүй байна гэснийг өрхийн эрүүл мэндийн нэг төвд ногдох иргэний тоог Засгийн газар тогтооно гэж өөрчлөх.

24.6.4-ийн гамшгийн гэсний дараа нийтийг хамарсан халдварт өвчний дэгдэлтийн гэж нэмэх саналтай байна.

5.Төсөлд шинээр нэмэгдсэн 8.1.3-т бүсийн оношлогоо эмчилгээний төв, 14.2-т 15.1.10 гэж нэмэх.  

Төслийн 17.15.5-аас эмнэлгийн даргыг томилох, чөлөөлөх талаар холбогдох байгууллагатай зөвшилцөж шийдвэрлэх гэснийг хасах саналтай байна.

6.Нэгдсэн хуралдааны анхны хэлэлцүүлгийн дараа хөдөлмөрийн хөлсний дээд хэмжээг 30 хувиар нэмэгдүүлж, хөдөлмөрийн хөлсний доод хэмжээг тогтоосонтой холбогдуулан төслийн 45 дугаар зүйлд заасан захиргааны хариуцлагын талаархи заалтын 10-25 хувь гэснийг 5-10 хувь, 25-50 хувь гэснийг 10-25, 50-100 гэснийг 25-аас 50 болгож өөрчлөх санал гаргасан байна. 
Төслийн 29 дүгээр зүйлд эрүүл мэндийн ажилтныг хүний эрүүл мэндийн төлөө, ажлын байрандаа болон гадуур ажил үүргээ гүйцэтгэж байхад санаатайгаар саад учруулсан, ажил үүрэгтэй нь холбогдуулан доромжилсон, гүтгэсэн, заналхийлсэн, хүч хэрэглэсэн этгээдэд эрүүгийн болон захиргааны хариуцлагын дагуу тогтоосон хариуцлагыг хүлээлгэнэ гэсэн 29.8 дахь хэсэг нэмэх зарчмын зөрүүтэй саналын хувилбараар дахин санал хураалгах санал байна.
Байнгын хорооны эцсийн хэлэлцүүлэгт санал хураалгах зарчмын зөрүүтэй саналын томъёоллыг төслийн сүүлчийн хувилбарын хамт та бүхэнд тараасан болно. Төслийн эцсийн хэлэлцүүлгийг явуулж өгөхийг хүсье. Ажлын хэсгийн ахлагч Очирбат.

Холбогдох саналтай гишүүд, асуулттай гишүүд асуултаа асууна уу. Алтай гишүүн.

З.Алтай: -Ганцхан зүйл байгаа юм. Хуучин бид ярьж байсан асуудал л даа. Төслийн 29 дүгээр зүйлд. Тэр нөгөө нэмэх гэдэг дээр. Тэр албан үүргээ гүйцэтгэж байх үед нь санаатай саад учруулсан, доромжилсон, гүтгэсэн, заналхийлсэн гээд энэ чинь нөгөө эрүүгийн бөгөөд бусад хуулиндаа байдаг юм биш үү. Заавал давхар оруулах хэрэг байгаа юм уу гээд бид чинь хасч байсан санах юм. Дахиад нэмээд оруулчихаж байгаа юм уу. энэ хэрэг байгаа юм уу? Бусад хуулинд чинь байгаа шүү дээ Эрүүгийн хуулинд бол. Хүн гүтгэх, доромжлох.

Д.Очирбат: -Тийм, ер нь энэ дээр нэмж задлах гэж оруулъя гээд. Нэмж тодотгож оруулъя гээд Монгол Ардын Намын бүлгийн хурал дээр энэ хэлэлцэгдээд, бүлгийн хурлаас нэмж оруулах нь зүйтэй юм байна гээд. Тэр саналын дагуу ажлын хэсэг дээр оруулж байгаа юм. Оюунхорол гишүүн.

Д.Оюунхорол: -Ганцхан асуулт байна. Энэ клиник хүн амд эмнэлгийн тусламж үйлчилгээг төрөлжсөн хэлбэрээр үзүүлнэ гээд 16.9, тэрний дараагийн 16.10 дээр сум гэдэг үгийг бид нар авъя гэж ярьсан шүү дээ. Төрөх эмэгтэйчүүд бол сумын төв дээр төрж болох юмаа. Тийм учраас сум гэж авбал яасан юм бэ гээд. Амаржих газар нь гээд сум, хот суурин гээд оруулъя гэсэн шүү дээ. Тэгээд сум гэдэг үг нь орхигдчихсон юм шиг байх юм. 

Ингэж санал хураагдсан шүү дээ. Дэмжигдсэн шүү дээ. 16.10 дээр.

О.Баяраа: -Энэ анхны хэлэлцүүлгийн үед нэгдсэн хуралдаан дээр яригдсан юмаа. Нямжавын Батбаяр гишүүн яриад, тэгээд энийг гишүүд бол ер нь тэгээд энэ уг нь тэр сумын эмнэлэг гэдэг чинь бүхий л төрлийн үйлчилгээ үзүүлдэг. Хүнээ ч төрүүлнэ, бусад нөгөө 7 төрлийн үйлчилгээгээ ч үзүүлнэ. Тийм учраас амаржих газар гэж энэ чинь амаржих газрын тухай тодорхойлолт байхгүй. Тэгэхээр гишүүн ээ, энэ сумын гэхээр чинь нэг жаахан тодорхойлолт нь жаахан агуулгаасаа өөрчлөх гээд байгаа учраас сумын эмнэлэгт бүх үйлчилгээ үзүүлнэ, энд нь оруулах шаардлагагүй юм гээд ажлын хэсэгтэй яриад тэгээд. 

Д.Очирбат: -Үйлчилгээнд нь тэртэй тэргүй төрөх бол байгаа. 

О.Баяраа: - Тийм, сумын эмнэлэг бол  бүхий л үйлчилгээ үзүүлнэ. Хүнээ ч төрүүлнэ, нөгөө 7 төрлийнхөө үйлчилгээгээ ч үзүүлнэ. Тийм учраас энд амаржих газрын тодорхойлолтонд оруулчихаар нэг жаахан агуулга нь өөрчлөгдөнө гээд оруулаагүй юмаа. Тийм л юм байгаа юм. Анхны үед яригдсан бол яригдсан юм.
Д.Оюунхорол: -Тодруулъя. Харин тийм. Энэ яагаад ингээд байгаа юм бэ гэхээр тэр дээд талд чинь өөрөө энэ 16-гаа юу гэж бүлэглэж зааж байна вэ гэхээр амаржих газар гэдэг бол ийм байна. Ингэж байж нөгөө эх нялхсын, эх барихын эмчилгээ үйлчилгээг явуулах, энэ бас аягүй бол дараа нь энэнтэйгээ холбогдоод нөгөө сумын эмнэлгийн санхүүжилт, янз бүрийн юмтай нь холбогдчих вий гэж бодож байгаа учраас хариуцлагын ч, эрх үүргийг нь ч гэсэн яг энэ хуулиар нь ингээд амаржих ёстой юм байна сумын эмнэлэг дээр хүн бол гэдгийг нь хуульчилъя гэж ярьсан байхгүй юу. Манайх намын бүлэг дээр ч гэсэн энэ асуудлыг бид нар ярьсан шүү дээ. Тэгээд ер нь оруулъя гэсэн байхгүй юу. Суманд, сум гэдэг үгээ оруулъя гэж. 

Тэгэхээр энийг зүгээр одоо нэг их түвэг биш байна л даа. Энэ хуулинд ямар ч тийм логик нь зөрчигдөхгүй юм шиг байна. Амаржихад, сум гэдэг үгийг нь тэр хот суурин гэдгийнхээ өмнө оруулчихаач ээ л гэсэн.

О.Баяраа: -Гишүүн ээ, тэгэхдээ сумын эмнэлгийг шууд сумын эмнэлэг гэхээс биш амаржих газар гэж голцуу хот, төв суурин газар байдаг. Нэгдүгээр амаржих газар, хоёрдугаар амаржих газар гээд. Аймгийн төвд бол жишээлбэл аймгийн энэ мэргэжлийн улсууд хариулах байх л  даа. Суманд амаржих газар гэхээр жаахан тийм, агуулга нь тиймэрхүү болчихоод байгаа юм л даа.

Сумын эмнэлэгт хүн төрнө шүү дээ, төрдөгөөрөө, одоогийнх шиг төрөөд л явах юм байгаа юм. Тэгэхдээ сумын нэгдсэн эмнэлэг нь таны нөгөө санал дэмжигдээгүй шүү дээ анхны хэлэлцүүлгээр. 

Д.Оюунхорол: -Энэ эрүүл мэндийн тусламж үйлчилгээний төрөл дотор чинь одоо төрөх үйл ажиллагаа явуулах асуудлыг л зохицуулах гээд байгаа энэ заалтыг л би энэ заалтан дээр л тэр сумын эмнэлэг гэдгээ оруулчихаар нэг их зөрчил байхгүй ээ гэж хэлж байна шүү дээ. Авчих.

О.Баяраа: -Тэгье тэгье, сум гээд нэмчихье.

Д.Очирбат: -Энэ зөв. Ер нь олон гишүүд ярьж байсан учраас. 
О.Баяраа: -Эцсийн хэлэлцүүлгээр оруулчихъя.

Д.Очирбат: -Баярсайхан гишүүн.

Ц.Баярсайхан: -Би энэ 24.7 байна л даа. 24.7. Өөрөөр хэлбэл энэ эрүүл мэндийн даатгалын сангаас санхүүжих тусламж үйлчилгээний жагсаалт, санхүүжүүлэх арга төлбөрийн хэмжээг тогтоох асуудал орж байна шүү дээ. Тэгэхээр энэ чинь иргэний эрүүл мэндийн даатгалын асуудал хариуцсан байгууллага гэдэг чинь би Засгийн газрын агентлаг гэж ойлгож байгаа. 

Тэгээд байгууллага Засгийн газрын гишүүнтэй хамтарч батална гэдэг чинь логиктой болохгүй байна шүү дээ. Хэрвээ энэ байгууллага нь тийм биеэ даасан байгууллага заавал энийгээ Засгийн газрын гишүүнтэй адил статус хүлээж, хамтарч батална гэх юм бол байгууллагын дарга гэх хэрэгтэй. Ард нь эрүүл мэндийн болон санхүүгийн асуудал эрхэлсэн Засгийн газрын гишүүн гэж байгаа шүү дээ. Байгууллага гишүүн хамтарч батална гэхээр зэрэг наадах чинь ойлгогдохгүй ээ. Байгууллагыг ямар нэгэн этгээд удирдана. 
Д.Очирбат: -Байгууллага биш, байгууллагын дарга гэж өөрчлөх юм байна.

Ц.Баярсайхан: -Хоёрт бол энэ иргэний, эрүүл мэндийн даатгалыг чинь Эрүүл мэндийн асуудал хариуцсан Засгийн газрын гишүүн хариуцахгүй юм уу? 

Д.Очирбат: -Алийг нь. 

Ц.Баярсайхан: -Энэ дээр биччихсэн байна шүү дээ. Өөрөөр хэлбэл иргэний эрүүл мэндийн даатгалын асуудал хариуцсан байгууллага, эрүүл мэндийн болон санхүүгийн асуудал хариуцсан Засгийн газрын гишүүн гэдэг чинь 3 хүн хамтарч батлах нь ээ дээ. Тэгэхээр тэр байгууллага чинь одоо эсвэл Засгийн газрын гишүүний эрхтэй хүн удирдах юм уу? Эсвэл энэ Эрүүл мэндийн яамандаа харьяалагдахгүй байх юм уу. Хэрвээ Эрүүл мэндийн сайд чинь энэ асуудлаа хариуцаж байх юм бол өөрийнхөө харьяаны агентлагтай хамтраад энэ дүрэм журмаа баталдаг тийм тогтолцоо манайд байгаа юм уу.

Д.Очирбат: -Хуулийн зөвлөх.

О.Баяраа: -Баярсайхан гишүүн ээ. Ийм юмаа. Энэ бол одоо манай ҮЭ-ийн байгууллагын айхтар санал байгаа юм. Ганбаатар дарга. Ажил олгогч эздийн холбооноос одоо энэ иргэний  эрүүл мэндийн даатгалаас санхүүжилттэй бол энэ ажил олгогчийн төлөөлөл оролцох ёстой.

Д.Очирбат: -Үгүй ээ, наадах чинь ингээд асуугаад байна шүү дээ. Засгийн газрын гишүүн гэж нэг нь гишүүн нь баталж байна. Нөгөөдөх нь байгууллага баталж байна. Жишээлбэл, сангийн асуудал эрхэлсэн.

О.Баяраа: -Энэ 3 байгууллага, энэ сангууд 3-лаа хамтарч баталж байя гэж байгаа юм. Тэгэхээр энэ дээр бол бид энэ бол агентлаг биш, нэг үндэсний зөвлөл ч билүү нэг байгууллага бий болно гээд байгаа шүү дээ. Төв байгууллага нь. Тэрийг бол Их Хурлаас зарим нь томилно гээд л.

Ц.Баярсайхан: -Энэ чинь цагаан дээр хараар биччихсэн байна шүү дээ. Байгууллага л гэж байна шүү дээ. Иргэний эрүүл мэндийн даатгалын асуудал хариуцсан байгууллага гэж байна шүү дээ. Энэ байгууллага бий болох болно гэж. Байгууллага Засгийн газрын гишүүнтэй хамтарч батална гэж юу байдаг юм.

О.Баяраа: -Үндсэндээ удирдлага хамтарч батална гэсэн үг л дээ.

Ц.Баярсайхан: -Тэгвэл удирдлага нь гэж орох ёстой шүү дээ энэ чинь. Хүн батлах юм байгаа биз дээ.

О.Баяраа: -Тэгэлгүй яахав, албан тушаалтан.

Ц.Баярсайхан: -Тэгвэл байгууллагын дарга гэдэг юм уу тэгж оруулах. Хэрвээ энэ иргэний эрүүл мэндийн даатгалын асуудал хариуцсан байгууллага чинь Эрүүл мэндийн сайдтай хамаарагдах юм бол сайд нь харьяа агентлагийнхаа хүнтэй ер нь заавал хамтарч баталдаг тогтолцоо хаана байна. Засгийн газрын гишүүн нь хариуцна шүү дээ. Юун төв байгууллага, юу яриад байгаа юм бэ? Тэгвэл энэ дээрээ тийм юмаа бичих ёстой шүү дээ. Юун төв байгууллага байгуулах юм яриад байгаа юм. Хаана тийм байгууллага байгаа юм. Сонин юм ярих юм. Байгууллага хүнтэй хамтарч журам баталдагийг анх удаа л хуулин дээр харж байна.

О.Баяраа: -Байгууллагын дарга гээд оруулъя.

Д.Очирбат: -Тэгэхээр ингэе. Наадахыгаа эрүүл мэндийн даатгалын тухай хуульд заасан эрх бүхий байгууллагын дарга гэж өөрчил. Иргэний эрүүл мэндийн даатгалын хуульд заасан эрх бүхий байгууллагын дарга. 

О.Баяраа: -Тэгье.

Д.Очирбат: -Тэгээд Засгийн газрын гишүүнтэйгээ хамт гэж. Өөр саналтай гишүүд. Алга байна. Өөр саналтай гишүүд алга учраас зарчмын зөрүүтэй саналаар.

Сая янзалсан шүү дээ, материал өгчихсөн байгаа. Зарчмын зөрүүтэй саналын томъёоллоор санал хураалгая. 

Эрүүл мэндийн тухай хуулийн шинэчилсэн найруулгын төслийн эцсийн хэлэлцүүлгийн үед хураалгах зарчмын зөрүүтэй саналын томъёолол.

Нэг. Нэгдсэн хуралдаанаар анхны хэлэлцүүлэг явуулах үед төслийн зарим зүйл, заалтыг гүйцээн боловсруулах чиглэл хуралдаан даргалагчаас өгсний дагуу 23.2.1 хураалгах санал:

1.Төслийн 24.2 дахь хэсгийг 2 хэсэг болгож, дараахь байдлаар өөрчлөн найруулах:

Улсын төсвөөс санхүүжих тусламж үйлчилгээ үзүүлэх заавар, өвчин эмгэгийн жагсаалт, санхүүжүүлэх арга, төлбөрийн хэмжээг тогтоох журмыг холбогдох хууль тогтоомжид нийцүүлэн эрүүл мэндийн болон санхүүгийн асуудал эрхэлсэн Засгийн газрын гишүүн хамтран батална. Дэмжиж байгаа гишүүд гараа өргөнө үү. Цуг уншаад явчих юм уу. Нэг санал байна. Уучлаарай.

24.7.Эрүүл мэндийн даатгалын сангаас санхүүжих тусламж үйлчилгээний жагсаалт, санхүүжүүлэх арга, төлбөрийн хэмжээ болон эрүүл мэндийн байгууллагыг сонгох журмыг холбогдох хууль тогтоомжид нийцүүлэн Иргэний эрүүл мэндийн тухай хуульд заасан холбогдох дээд байгууллага гэж өөрчилъё гэсэн тиймээ. Эрх бүхий дээд байгууллагын дарга, эрүүл мэндийн болон санхүүгийн асуудал эрхэлсэн Засгийн газрын гишүүн хамтран батална гэсэн санал. 
Нэг дэх саналыг дэмжиж байгаа гишүүд гараа өргөнө үү. 11-7. Баярлалаа.

2 дахь санал. Аж ахуйн үйл ажиллагааны тусгай зөвшөөрлийн тухай хуулийн 15 дугаар зүйлд улсын хэмжээний болон гадаадын хөрөнгө оруулалттай эрүүл мэндийн байгууллага мэргэжлийн үйл ажиллагаа явуулах гэсэн 15.12.11 дэх заалтыг нэмэх. Төслийн 19.2-ыг хэвээр үлдээж байгаатай холбогдуулан гарч ирж байгаа санал байна. Дэмжиж байгаа гишүүд гараа өргөнө үү. Гишүүд анхааралтай байгаарай. 11-8. Баярлалаа.

3 дахь санал. Төслийн 16.4-ийн нэг өрхийн эрүүл мэндийн төвд ногдох иргэний тоо 6 мянгаас доошгүй байна гэснийг өрхийн эрүүл мэндийн нэг төвд ногдох иргэний тоог Засгийн газар тогтооно гэж өөрчлөх. Дэмжиж байгаа гишүүд гараа өргөнө үү. 11-8.

Хуулиндаа жишээлбэл тоо зааж өгөөд хэрэггүй юм байна. Энийг Засгийн газар өөрөө тухай тухайн жилд нь тогтоогоод явчихаж болох юм байна.

4 дэх санал. Төслийн 24.6.4-ийн гамшгийн гэсний дараа нийтийг хамарсан халдварт өвчний дэгдэлтийн гэж нэмэх. Дэмжиж байгаа гишүүд гараа өргөнө үү. 11-9. Баярлалаа.

Санал 2. Байнгын хорооны хуралдаанд оролцсон гишүүдийн гуравны хоёроос доошгүй саналаар санал хураалгах саналын томъёолол.

1.Төсөлд шинээр нэмэгдсэн 8.1.3-т бүсийн оношлогоо эмчилгээний төв, 14.2-т, 15.1.10 гэж нэмэх. Дэмжиж байгаа гишүүд гараа өргөнө үү. 11-7.

Л.Гүндалай: -Нэг зүйл асууж болох уу. 24.7 байна шүү  дээ.

Д.Очирбат: -24.7 сая санал хураагдаад явчихсан. 

Л.Гүндалай: -Нухацтай ярь л даа. Ингэж явж болохгүй шүү дээ.

Д.Очирбат: -Яриад дуусчихсан. Олонхиороо санал шийдэгдээд явчихсан. Гүндалай гишүүн ээ. 

Л.Гүндалай: -Чухал асуудал дээр... наана чинь би асууж байна.

Д.Очирбат: -Бид сая саналаа хураагаад явчихсан Гүндалай гишүүн ээ, та хоцорч ирээд.

Л.Гүндалай: -Иймэрхүү юман дээр та хар л даа. Жишээлбэл одоо  ингээд эрүүл мэндийн даатгалаас санхүүжүүлэх энэ юмыг эрүүл мэндийн ... сайд нь мэдэг л дээ. Энийг асуух гээд байгаа юм.

Д.Очирбат: -За уучлаарай Гүндалай гишүүн ээ, санал хураагдчихсан учраас цаашаа явъя. Одоо дахиж энэ асуудлыг ярих боломжгүй байна.

Л.Гүндалай: -Боломжгүй байж болно л доо. Тэгэхдээ энэ чинь цааш цаашдаа иймэрхүү зүйл гаргамааргүй байна шүү дээ. Хууль хийж байгаа юм бол гайгүйхэн, цоорхойгүй... Очирбат даргаа, зүгээр ингээд л гараа өргөөд цаашаа яваад...

Д.Очирбат: -Тэгэхээр сая бол яригдсан учраас.

Л.Гүндалай: -..санхүүжилтийнхээ асуудлыг эрүүл мэндийн даатгалын сангаас санхүүжүүлэх тусламж үйлчилгээний жагсаалт, санхүүжүүлэх арга, төлбөрийн хэмжээгий нь иргэний эрүүл мэндийн даатгалаас хариуцсан байгууллагын даргатай хамтарч батлах юм уу? Тэд нар нь одоо энэ даатгалын хөрөнгийг нь арвижуулах асуудал дээр ямар ч менежмент, юу ч хийдэггүй, өнөөдрийг хүртэл нэг хэдэн мөнгийг нь нааш нь, цааш нь болгодог хэдэн нөхдүүд. Тэгээд явж ирэнгүүт тэд нараас асуух болж байгаа юм уу. Тэгвэл энэ эрүүл мэндийн салбар чинь яаж олигтой цаашаа хөгжих юм бэ?

Д.Очирбат: -Цаашаагаа явъя. Байнгын хорооны хурал.

Л.Гүндалай: -Ингэж хамаагүй чи яаж болохгүй ээ. Дураараа ингээд яваад байж болохгүй шүү дээ.

Д.Очирбат: -Та хураачихсанаас хойш асуудлын дараа ингэж болохгүй. Дэгээ барья.
Л.Гүндалай: -Ер нь тэгэхдээ энийгээ энэ дээрээ ач холбогдлыг нь өгөөд яагаад болох болохгүйгий нь ярихгүй байж, бүр ингээд яваад байж болохгүй шүү дээ.
Д.Очирбат: -Ажлын хэсэг дээр хуралдаад, Байнгын хороон дээр нь танилцуулагдаад, сая санал хураагдаад шийдэгдсэн асуудал.

Л.Гүндалай: -Ийм мангар мангар юм хийдгээ боль л доо.

Д.Очирбат: -Цаашаа явахгүй бол болохгүй. Та өөрөө зарчмын өөр байр суурьтай байгаагаа илэрхийлж болно чуулган дээр. 

Л.Гүндалай: -Би харин илэрхийлмээр байна. Яах уу.

Д.Очирбат: -Одоо ямар ч, Байнгын хорооны хурал дээр ямар ч боломж байхгүй, чуулган дээр боломж гарна. 

Л.Гүндалай: -Би энд гараа өргөөгүй, би цөөнх болж болох уу? 

Д.Очирбат: -Та саяны хуралдаан дээр санал өгөхөд байгаагүй. Өөрөө ирцэнд байгаагүй учраас.

Л.Гүндалай: -24.7 дээр би байсан шүү дээ. Дөнгөж сая уншаад. Намайг орж ирэхэд уншсан шүү дээ.

Д.Очирбат: -2 дахь асуудал. Байнгын хорооны хуралдаанд оролцсон гишүүдийн 3-ны 2-оос доошгүй саналаар дараахь саналууд дэмжигдэх ёстой. Тийм учраас Байнгын хорооны гишүүд маань дэмжиж байгаа гишүүд гараа өргөнө үү. Дараахь 4 санал. 11-7.

1 дэх санал. Төсөлд шинээр нэмэгдсэн 8.1.3-т бүсийн оношлогоо, эмчилгээний төв, 14.2-т 15.1.10 гэж нэмэх. Дэмжиж байгаа гишүүд гараа өргөнө үү. 11-9. Дэмжигдлээ.

2 дахь санал. Төслийн 17.15.5-аас эмнэлгийн даргыг томилох, чөлөөлөх талаар холбогдох байгууллагатай зөвшилцөж, шийдвэрлэх гэснийг хасах. Дэмжиж байгаа гишүүд гараа өргөнө үү. 11-9. Ингээд 3-ны 2-оор дэмжигдээд явж байгаа.

3 дахь санал. Төслийн 45 дугаар зүйлд заасан захиргааны хариуцлагын талаархи заалтын 10-25 гэснийг 5-10, 25-50 гэснийг 10-25, 50-100 гэснийг 25-аас 50 болгон өөрчлөх. Нэгдсэн хуралдааны анхны хэлэлцүүлгийн дараа хөдөлмөрийн хөлсний дээд хэмжээг 30 хувиар нэмэгдүүлсэнтэй холбогдуулан энэ санал гарч ирж байгаа. Дэмжиж байгаа гишүүд гараа өргөнө үү. 11-10. Дэмжигдлээ.

4 дэх санал. Төслийн 29 дүгээр зүйлд дараахь хэсэг нэмэх. 

Эрүүл мэндийн ажилтныг хүний эрүүл мэндийн төлөө ажлын байрандаа болон гадуур ажил үүргээ гүйцэтгэж байхад нь санаатай саад учруулсан, ажил үүрэгтэй нь холбогдуулан доромжилсон, гүтгэсэн, заналхийлсэн, хүч хэрэглэсэн этгээдэд эрүүгийн болон захиргааны хариуцлагын тухай хууль тогтоомжид заасан хариуцлагыг хүлээлгэнэ. Энэ бүлэг дээр дэмжигдсэн санал. Дэмжиж байгаа гишүүд гараа өргөнө үү.

Л.Гүндалай: -Асууж болохгүй юм уу.

Д.Очирбат: -Асууж болно.

Л.Гүндалай: -Энэ яг ингэж хуульд оруулж болж байгаа юм уу. Хуулиндаа эрүүгийн хуулиндаа тэр захиргааны хариуцлагын тухай хуулиндаа заачихсан байгаа шүү дээ. Ийм хариуцлага хүлээлгэнэ гэж ингэж оруулж болохгүй байхаа. Одоо бид нар чинь хуульд захирагдана гэж яриад байгаа шүү дээ. Тэгэхэд хуулин дотор тийм хуульд заасан хариуцлага хүлээлгэнэ гэж ингэж оруулж болдог юм уу энэ. Мэргэжлийн хүмүүс нь яг юу гэж бодож байгаа юм. Хуульчид байна уу яг энд. Миний бодлоор ингэж орж болмооргүй юм шиг байх юм. Та энэ дээр хариулж өгөхгүй юу Хууль зүйн сайд байсан хүн. Та нэг уншаадахаач наадахаа. Хамгийн сүүлчийнх. Миний бодлоор болмооргүй юм шигээ.

Д.Очирбат: -Ер нь энэ заалтын тухай би тайлбарлая. 

Л.Гүндалай: -Тийм, ийм юм оруулж болохгүй байхаа. Хуулийг... гэх мэтээр өгсүүлээд иймэрхүү бүдүүлэг бүдүүлэг алдаанууд оруулж болохгүй шүү дээ. Хууль хийж байна шүү дээ бид нар. Монгол улс даяар дагаж мөрдөх.
Д.Очирбат: -Бүдүүлэг араншинтай.

Л.Гүндалай: -Түрүүчийн тэр гарсан юу бол... асуудалд. Хүндрэлтэй юмнууд. Энэ болохгүй гэж байгаа биз.
Д.Одбаяр: -Болохгүй ч юу байхав. Хуулинд заасан асуудал мөн л дөө. 

Л.Гүндалай: -Тийм, би эмч хүн л дээ.

Д.Очирбат: -Би нэг тайлбар хэлчихье. Гүндалай гишүүн ээ, би яриадахъя.

Д.Одбаяр: -Гүндалай гишүүн саналаа хэлээд л. Дэгээрээ саналаа хураагаад явчихъя.

Д.Очирбат: -Дэгийн тухай саналаа хураачихна шүү дээ. Тэрэн дээр ерөөсөө юм...
Л.Гүндалай: -Би энийг чинь урд нь уншаагүй ээ. Дөнгөж сая орж ирээд уншаад энэ арай болмооргүй юм шиг санагдаад. За нөхдөө. Асуудал босвол би уншсанаа энэ арай болохгүй юм байна гэж. Дөнгөж орж ирээд хальт хараад одоо.

Д.Очирбат: -Эрүүл мэндийн хууль, өөрөө эмч хүн. Хуулин дээрээ жаахан няхуур нямбай хандана шүү. 

Л.Гүндалай: -Тэртэй тэргүй энэ чинь бантан болно гэдгийг нь мэдэж байгаа юм чинь би.

Д.Очирбат: -За би 29.8 дахь заалт дээр та бүхэнд нэг тайлбар хийе гэж бодсон юм. Яагаад вэ гэвэл хүний их эмчийн тангараг өргөсөн, хэзээ ч одоо эрүүл мэндийнхээ төлөө, иргэнийхээ төлөө дуудлаганд явж байгаа эмч, албан үүргээ гүйцэтгэж байгаа эмч нарт өнөөдөр яг нөхцөл байдал дээрээ хүндрэл учирч байгаа юм. Жишээлбэл сэтгүүлчээс юм уу эсвэл өөр мэргэжлээс илүүтэйгээр хүндрэл учирч байгаа юм. 
Юу вэ гэхээр өнөөдөр түргэний дуудлага өгөөд, түргэний дуудлага явж байх замд нь өгсөн залуу нь аваачаад тэр түргэний эмчийг хүчиндэж байна шүү дээ. Сэтгэл мэдрэлийн өвчтэй хүн эрүүл мэндийн өвчилж байгаа, эмчилж байгаа эмчийгээ жил, магадгүй одоо хэдэн сар дарамтлаад, тэгээд ажлын байран дээр чамайг ална шүү гээд сэтгэл мэдрэлийн өвчтэй хүн өөрөө тэр эмчийг дарамтлаад, тэрэн дээр нь эмч нь өөрөө хуулийн байгууллагад энэ хүн намайг алах гээд байна, дарамтлаад байна, ажил хийлгэхгүй байна гээд хандаад тавих гэхээр яг бид нарын ярьдгаар энэ чинь хуулиндаа л байдаг асуудал. Тэр хуулиараа шийдүүл ээ гэсээр байгаад жилийн дараагаар Толгойтод тэр Сонгинохайрхан дүүрэгт эмч маань эрсдэж байна.
Өөрөө карманаасаа мөнгө аваад, өдөр шөнөгүй, ажлынхаа бус цагаар ч хамаагүй дуудлаганд яваад, тэр халуун хүйтэнд нь осгох үед нь осгоод, хөрөх үед нь хөрөөд дуудлагаар явж байгаа эмч нартаа бас урам зориг.

Л.Гүндалай: -Очирбат даргаа болохгүй ээ, болохгүй.

Д.Очирбат: -Ийм санал орж байгаа юм. Ийм учиртай саналаа гэдгийг хэлье. Энэ дээр 29.8 дээр дэмжиж байгаа гишүүд гараа өргөнө үү. 11-5.
Л.Гүндалай: -Энэ ингэж ийм хууль байхгүй шүү дээ.  Болдог юм болов уу. Би цөөнх боллоо шүү. 

Д.Очирбат: -Ямар асуудлаа мэдэхгүй явж байх шиг байна. Оюунхорол гишүүн зарчмын зөрүүтэй саналын томъёолол.

Эрүүл мэндийн тухай хуулийн 16 дугаар зүйл. 16.10. Амаржих газар нь сум, хот суурин газрын хүн амд эх барих эмэгтэйчүүд болон нярайн тусламж үйлчилгээ үзүүлэх эрүүл мэндийн байгууллага байна гэсэн зарчмын зөрүүтэй саналыг оруулж ирж байна. Дэмжиж байгаа гишүүд гараа өргөнө үү.  Энийг дэмжих нь зөв байх аа. 11-8. Энэ асуудал дэмжигдлээ.

Энэ дээр ерөөсөө суманд гэдэг үг л нэмэгдэж байгаа.
Эрүүл мэндийн тухай хуулийн шинэчилсэн найруулгын төсөл болон Хууль хүчингүй болсонд тооцох тухай хуулийн төслүүдийн эцсийн хэлэлцүүлэгт бэлтгэх талаархи Нийгмийн бодлого, боловсрол, соёл, шинжлэх ухааны байнгын хорооны танилцуулгыг УИХ-ын чуулганы нэгдсэн хуралдаанд оруулахыг дэмжиж байгаа гишүүд гараа өргөнө үү. Баярлалаа.

Чуулганы нэгдсэн хуралдаанд Байнгын хорооны танилцуулга унших би өөрөө уншчихъя. Очирбат гишүүн.

Хоёр дахь асуудал. 

Боловсролын тухай хуульд нэмэлт оруулах тухай, эрүүл мэндийн тухай хуульд нэмэлт оруулах тухай хуулийн төслүүд, Алслагдсан болон говийн бүсэд хамрагдах сумдыг тогтоох тухай УИХ-ын тогтоолын төсөл. Хэн танилцуулах вэ. Бямбацогт гишүүн танилцуулга хийчих үү. 

С.Бямбацогт: -Гишүүдийнхээ энэ өдрийн мэндийг дэвшүүлье.

Төрийн албаны тухай хууль бол Боловсролын тухай хууль, Эрүүл мэндийн тухай хууль, Хуульд өөрчлөлт оруулах багц хуулийн төслийг боловсруулж 2011 оны 4 дүгээр сарын 10-ны өдөр УИХ-д өргөн барьсан. 

Монгол Улсын Засгийн газрын үйл ажиллагааны мөрийн хөтөлбөр, Намуудын сонгуулийн мөрийн хөтөлбөр, бүсчилсэн хөгжлийн үзэл баримтлал, Мянганы хөгжлийн зорилтод суурилсан үндэсний хөгжлийн цогц бодлого гээд бичиг баримтууд энэ алслагдсан болон говийн бүс нутагт ажиллаж амьдарч байгаа ард иргэддээ бүсийн нэмэгдэл олгодог асуудлыг тусгадаг энэ тогтолцоог бий болгоё гээд нэлээн сайн суулгаж өгсөн байгаа. Тэгээд энийг хэрэгжүүлэх үүднээс УИХ-ын нэр бүхий 30 гишүүн байгаа. 

Манай Байнгын хорооноос Дашдорж гишүүн, Оюунхорол гишүүн, Арвин гишүүн, Одбаяр гишүүн, Алтангэрэл нарын гишүүд энэ хуулийн төслийг санаачилсан юм. Тэгээд энүүгээрээ энэ алслагдсан болон говийн бүс нутагт ажиллаж, амьдарч байгаа төрийн албан хаагчдын цалинг 20 хувиар нэмэгдүүлдэг болгох. 5 жил ажилласан жил тутамд нь 6 сарын цалинтай тэнцэх хэмжээний урамшуулал олгодог болох. Алслагдсан бүс нутагт байрлаж байгаа боомтоор орж ирж байгаа өргөн хэрэглээний бараа бүтээгдэхүүн буюу гурил, шар, цагаан будаа, элсэн саахар, шахмал ногоон цай зэрэг бүтээгдэхүүнийг гаалийн албан татвараас чөлөөлөх нэмэгдсэн өртгийн. Эдгээр асуудлыг шийдвэрлэхээр оруулж ирж байгаа юм.

Алслагдсан бүс нутагт Баян-Өлгий, Говь-Алтай, Завхан, Увс, Ховд, Хөвсгөл, Баянхонгор, Сүхбаатар, Дорнод аймгийн алслагдсан 92 сум, говийн бүс нутагт Говь-Алтай, Баянхонгор, Сүхбаатар, Өвөрхангай, Увс, Дундговь, Дорноговь, Говь-Сүмбэр, Өмнөговь аймгийн Баяндалай сумдыг оруулахаар тооцсон байгаа.

Өнөөдөр Улаанбаатар хотод бас үүсээд байгаа хэт төвлөрөл, агаарын бохирдол, хөрсний бохирдол, замын түгжрэл, сургууль, цэцэрлэг, эмнэлгийн хүртээмжгүй байдал энэ хөдөө орон нутагт ажиллаж амьдрах аятай тухтай нөхцөл байхгүйгээс болж Улаанбаатар хот руу шилжиж байна. Энийг Улаанбаатар хот маань ч сөрөг асуудлууд их үүсч байгаа. Энийг бас нэг талаасаа шийдэхэд энэ хуулийн зорилго оршиж байгаа юм. Ингээд энэ хуулийг хэлэлцэж шийдвэрлэж өгөхийг та бүгдээсээ хүсье.
Д.Очирбат: -Ажлын хэсгийн ахлагч УИХ-ын тогтоолын төслийг танилцууллаа. Холбогдолтой асуулт асуух гишүүд байна уу? Одбаяр гишүүн, Дашдорж гишүүн, Гүндалай гишүүн.

Д.Одбаяр: -Баярлалаа. Тэгэхээр энд ийм байгаа. Бямбацогт гишүүн үндсэндээ энэ тогтоолын төслийн гол ажлыг Бямбацогт гишүүн хийж байгаа юм. Бид тэрийг нь дэмжсэн, хамтарч саналаа оруулаад, гаргасан эх төсөл дээр нь. Тэгээд энэ тогтоолын төсөл явж байгаа юм. Гэхдээ би нэг зүйлийг лавлаж асууя гэж бодож байна.

Бямбацогт гишүүн дараахь асуултанд хариулж өгнө үү гэж хүсч байгаа юм. Нэгдүгээрт юу байна вэ гэхээр энэ хил орчмын алслагдсан сумдуудаас 10 гаруй сум бол хөрш зэргэлдээ орнуудаасаа зөвхөн тэр сум руугаа эрчим хүч импортолдог хэдэн сум байгаа юм. Гэтэл энэ хилийн бүсийн сумдын иргэд засаг төрөөс авч хэрэгжүүлж байгаа  нэлээн хэд хэдэн арга хэмжээнд хамрагдаж чадахгүй болчихоод байгаа юм. Юу вэ гэхээр хамгийн нэгдүгээрт, хилийн бүс гэдэг утгаараа тэр суманд ажиллаж байгаа иргэд газар хувьчилж авах эрх нь хэрэгжих боломжгүй байгаа.

Тэгээд бараа бүтээгдэхүүний үнэ нэлээн өндөр байгаа. Тээврийн зардал юм нь шингээд, бензин тосноос эхлээд. Тэгэхээр бид энэ асуудлуудыг бодож байгаад яг энэ төсөл бэлтгэх үед бэлтгэл ажлын хэмжээнд байсан учраас асууж байгаа  юм. Өөрөөр хэлбэл бас ажлын хэсгийн гишүүн асууж байгаа нэг талаасаа бас жаахан тиймэрхүү. Гэхдээ яах аргагүй бас тухайн үед бэлэн биш байсан. Одоо  ингээд харахад 10 гаруй сум байдаг юм байна. Эдгээр сумын иргэдийг тухайлан тэр импортолж байгаа эрчим хүчний НӨТ болон гаалийн татвараас чөлөөлөх асуудлыг энд нэмэх боломжтой гэж та үзэж байна уу? Хэдхэн сум байгаа, дүн мэдээг нэгтгээд гарахад жаахан л юм байна лээ дээ. 

Зөвхөн сумын иргэдийн хувьд. Иргэдийн хэрэглээний хувьд. Байгууллага эд нар бол тусдаа. Баярлалаа.

Д.Очирбат: -Бямбацогт гишүүн.

С.Бямбацогт: -Одбаяр гишүүний асуултанд хариулъя. Гарцаа байхгүй одоо бидний шийдэх ёстой орхигдсон асуудлыг Одбаяр гишүүн хөндөж байна. Ер нь аль болох ерөөсөө л ялангуяа алслагдсан дотроо хил орчмынхоо бүс нутаг, сумдаа бид анхаарах ёстой. Энд нэг жишээ байж байгаа. Манай баруун 3 аймаг, ОХУ-аас эрчим хүч авдаг. Увс, Ховд, Баян-Өлгий аймаг. Энэ аймгуудын хэрэглэж байгаа эрчим хүчний НӨАТ, Гаалийн албан татвараас чөлөөлж өндөр үнэтэй тог хэрэглэдэг ч гэсэн гаалийн татвараас чөлөөлж, дээрээс нь тодорхой хэмжээгээр хөнгөлж өгч, бусад бүс нутагтай ижил хэмжээний эрчим хүч хэрэглэж байгаа.
Манай яг өөр нэг жишээн дээр ярихад Ховд аймгийн Булган сум бас Булган, Үенч, Алтай сум тэр баруун ОХУ-ын сүлжээнд холбогдоогүй, импортын тог авдаг. Энэ дээр юунаасаа болж импортын татвар, гаалийн татвар, НӨАТ-аас нэлээн том асуудал үүсдэг. Эдгээрийг бид нар нэлээн гишүүд хөөцөлдөж, жил болгон улсын төсөвт татаасыг нь суулгах байдлаар шийдвэрлэж явж байгаа юм л даа. Тэгээд өндөр үнэтэй эрчим хүч хэрэглээд байхаар бас хэцүү.
Тэгээд энийг хуульчилж өгөх ёстой. Хуульчилж өгөх юм бол тэр алслагдсан сумд, тэнд дундаа яг хил орчмын сумд буюу импортоор эрчим хүч хэрэглэж байгаа Дорнод аймаг, Сүхбаатар аймаг, Өмнөговь аймаг, Ховд аймгийн зарим сумд. Таны хэлдэг энэ 10 орчим сумдыг зайлшгүй хамруулах ёстой байхаа. Энийг шийдэхгүй бол тэгээд хөөцөлдсөн гишүүд нь импортын болон гаалийн албан татвараас чөлөөлүүлж чаддаг, нэмэгдсэн өртгийн болон. Хөөцөлдөөгүй сумдын ард иргэд нь ингээд өндөр үнэтэй тог хэрэглэдэг, тогныхоо төлбөрийг төлж чадахгүй тогоо салгуулж, эрчим хүч... байж байгаа.

Тэгэхээр энийг гарцаа байхгүй энд оруулж шийдэх нь зөвөө гэж үзсэн. Тэгээд ажлын хэсэг мэдээж энэ дээр ажлын хэсэг байгуулагдах байх. Тэгэхээр энэ асуудлыг энэ дээр яриад шийдвэрлээд оруулах ёстой асуудлын нэг мөн гэж үзэж байна би.

Д.Очирбат: -Дашдорж гишүүн.

Ц.Дашдорж: -Би ч хуулийн төсөл санаачлагчийнх нь нэг л дээ. Тэгээд энэ дээр чинь энэ алслагдсан бүс говийн бүс гэдэг хоёр юмаа ер нь ямар шалгуураар салгаж тавьчихаад байгаа юм бэ? Жишээлбэл Баянхонгорын суманд алслагдсан бүсэд тогтчихоод байдаг. Говь-Алтайн зарим сумдууд нь алслагдсан бүсэд ороогүй явж байх юм. Цаана нь байдаг санагдаад байх юм. Тэгээд ер нь Говь-Алтай бүс сумыг говийн бүсэд хамрагдуулаад оруулчихаач. Ер нь Говь-Алтай ч биш л дээ. Ер нь энэ ихэнх аймгийн сумдуудыг говийнход нь оруулсан байна.

Алслагдсан бүс, говийн бүс гэж хоёр ялгаж байгаагийн хувьд санхүүжилтийн хувьд ямар нэгэн зарчмын зөрөө бий юу, үгүй юу. Энэ Говь-Алтай аймгийн алсын 2 сум нь хоёулаа хоцорчихсон байгаа нь ямар учиртай юм. 

С.Бямбацогт: -Та өөрөө санаачилсан шүү. 

Ц.Дашдорж: -Би хасч санаачлаагүй л баймаар юм. 

С.Бямбацогт: -Алслагдсан сумд болон говийн бүсийн сумд гэдэг дээр бол ямар нэгэн ялгаатай хөнгөлөлт байхгүй байгаа. Бүгдээрэнд нь саяны хэлдэг төрийн албан хаагчдын хөнгөлөлтүүд, дэмжлэгүүд, импортын болон өргөн хэрэглээний бараа, бүтээгдэхүүн, импортын болон гаалийн албан татварын дэмжлэгүүд бүгдээрэнд нь үйлчилнэ. Таны тэр орхигдсон сумд байна гэж үзэж байгаа бол би харж үзэх болох байх аа. Алслалтыг ямар шалгуураар тогтоосон бэ, алслагдсан болон говийн сумд гэдэг дээр.
Нэгдүгээрт нь, байгаль, цаг уурын нөхцөл. Байгаль цаг уурын нөхцөлөөсөө үнэхээр хүндрэлтэй, хүнд газрууд бол ерөнхийдөө говийн бүс нутагт хамрагдаж байгаа. Дээрээс нь эдийн засгийн хөгжил, нийгэм, эдийн засгийн хөгжил, дээрээс нь алслалтын зай бас тодорхой хэмжээнд нөлөөлж байгаа. Эдгээрийг шалгуур үзүүлэлт болгож авч үзэхдээ 8 үндсэн шалгуурыг авч үзсэн байгаа. Нэгдүгээрт нь, холын зай, хэр төвөөс алслагдсан, Улаанбаатараас хэр алслагдсан зайг авч үзэж байгаа.

Хоёрдугаарт нь, авто бензин, дизелийн түлшний үнэ, дээрээс нь Улаанбаатараас тэр бүс нутаг руу тээвэрлэгдэж очиход агаарын болон газраар тээвэрлэгдэхэд ямархуу зардал гардаг юм. Дээрээс нь өргөн хэрэглээний бараа бүтээгдэхүүнээс мах, сүү, хүнсний ногоо бол иргэд маань өөрсдөө үйлдвэрлэдэг, өөрсдөө бүтээдэг, өөрсдөө хэрэглэдэг учраас энд үнийн зөрөө харьцангуй бага байдаг. Бусад гурил, цагаан будаа, шар будаа, элсэн саахар, ногоон цай зэрэг бүтээгдэхүүнүүд бид импортоор буюу одоо Улаанбаатараас татаж тээвэрлэж хэрэглэдэг. Эдгээрийн үнэ амьжиргааны өртөгт хэр зэрэг нөлөөлж байна гэдэг нөлөөллүүдийг авч үзэж байж алслагдсан болон говийн сумдуудыг шалгаруулж гаргасан байгаа. 

Ц.Дашдорж: -Хамгийн алслагдсан хоёр.

С.Бямбацогт: -Тэрийг анхаарч нэмж болноо.

Д.Очирбат: -Баярсайхан гишүүн.
Г.Баярсайхан: -Санаачлагчаас нэг асуулт байна. Энэ бол мэдээж дараа нь нийгэмд ямар нөлөө үзүүлэх вэ гэдэг тал дээр нэг их яриад яахав. Маш их эерэг нөлөө үзүүлэх байх. Тэгэхээр энэ хуулийн хамрах хүрээ нь зөвхөн багш, эмч, төрийн албан хаагч нарын энэ хэмжээнд байх шиг байна л даа. Тэгэхээр 160 мянган оюутан Улаанбаатарын хөндийд эрдэм номын мөр хөөж байна. Тэгэхээр энэ 160 мянган оюутнаас бас баруун хязгаарт бас нэлээн олон тооны сургууль байдаг, бусад газар сургууль байдаг. Тэнд нь тодорхой хэмжээгээр эдийн засгийн сонирхлоор барих, тэнд нь үлдээх. Тэгэхээр би оюутны стипенд яригдаж байгаа. Энэ үед нь хязгаарын нэмэгдэл оюутанд байж болох уу л гэж асуумаар байна л даа. Тэгээд тэр ОХУ-д полярный набок жишээ нь оюутнуудад байдаг юм байна лээ.
Тэгээд ийм зүйл байж болох уу. Яагаад оруулаагүй юм бэ, оруулбал зүгээр юм биш үү л гэсэн санаа хэлэх гэсэн юм.

Д.Очирбат: -Бямбацогт гишүүн.

С.Бямбацогт: -Энэ дээр яг хуулийн төслийг Их Хуралд өргөн барьж, хэлэлцэх эсэх дараалалд оруулж ингэж шийдвэрлүүлж байх үед бол сая Ерөнхийлөгчийн өргөн барьсан оюутнуудыг цалинтай, тэтгэмжтэй, тэтгэвэртэй болгох асуудал яригдаагүй байсан. Төрийн албан хаагчдын хувьд бид нар нийтдээ 150 гаруй мянган төрийн албан хаагч байгаа. Энэнээс хөдөөгийн сумдад ажилладаг тодорхой хэмжээний багш, эмч, ажилчид тодорхой хэмжээгээр дэмжлэг авдаг. Гэхдээ тэр нь бол оочин цойчин нэлээд тийм ялгавартай байдлаар олгогддог байсныг бид жигдэлж, ерөөсөө төрийн албан хаагч бол төрийн албан хаагч, бүх 150 мянган төрийн албан хаагчтай. Тодорхой хэмжээнд дэмжлэг үзүүлье.

Яагаад гэвэл энэ алслагдсан болон говийн бүс нутагт ажиллаж амьдарч байгаа өнөөдөр төрийн албан хаагч бол байнга дутагдалтай байдаг. Багш олддоггүй, эмч олддоггүй. Тэгээд тэр эмч төрийн албан хаагчдыг ард иргэддээ төрийн үйлчилгээг хүртээмжтэй, чанартай хүргэх үүднээс төрийн албан хаагчдаа эхний ээлжинд дэмжлэг үзүүлье.

Ер нь төрийн албан хаагчдын цалингийн жишгийг дагаж, хувийн хэвшлийнхэн маань цалингаа нэмэгдүүлэх тийм байдлаар явдаг. Тийм болохоор хувийн хэвшлийн байгууллагууд цалингийнхаа жишиг болгож нэмэгдүүлэх байх. Бусад нэмэгдэлд ямар нэгэн байдлаар хамрагдахгүй байгаа иргэдэд болохоор өргөн хэрэглээний бараа бүтээгдэхүүн, авто бензин, дизелийн түлшний үнэ өртөг буурснаараа энэ хөнгөлөлтөд хамрагдах юмаа гэж үзэж байгаа.

Оюутнуудын тухайд бол бас яг цалинтай болох асуудал Их Хурал дээр яригдаж байгаа. Хэр зөв юм бас би сайн мэдэхгүй байгаа. Тийм болохоор тэр асуудал шийдсэний дараа хамрагдах, хамрагдахгүй нь шийдэгдэх байх. Тэгэхдээ мэдээж хамрагдах юм бол тухайн алслагдсан болон говийн бүс нутагт сурч, амьдарч байгаа оюутнууд хамрагдах байх. Мэдээж тэр алслагдсан болон говийн бүсээс Улаанбаатар хотод ирж ажиллаж, сурч амьдарч байгаа иргэд хамрагдахгүй байхаа гэж ойлгож байна.

Д.Очирбат: -Ажлын хэсгийн ахлагчаас нэг асуулт асуугаадахъя. Ер нь алслагдсан бүсэд хамаарагдсан сумдын жагсаалтыг ямар шалгуураар тавьсан юм бэ? Жишээлбэл Баянхонгор аймгийн Баянбулаг, Гурванбулаг сум байна. Энэ бол алслагдсан сумандаа орчихсон. Ховд юм уу, Баян-Өлгий жишээлбэл Баянхонгорын тэр Баянбулаг, Гурванбулаг сумаас цаашаагаа байдаг. Тэгэхээр энэ Баянхонгорын тэр арын сумдууд орохгүй юу. Жаргалант, Бууцагаан, тэр сумдууд орохгүй юу гэж, оруулж болох уу нэг дэх асуудал.
Хоёр дахь асуудал нь тэр алслагдсан ер нь гэдэг ойлголтоор хилийн заставууд дээрээ, тэр эргэн тойрон хилийн заставууд дээр байгаа тэр газруудыг, сумдуудыг алслагдсанд нь оруулж болох уу. Монгол Улсын төвөөс хамгийн алслагдсан цэгт байгаа. Тэр хилийн застав дээр байгаа, тэр застав тэр сумдыг алслагдсан газарт нь тодорхойлолтонд нь оруулж болох уу? Ийм 2 асуулт байна.

С.Бямбацогт: -Алслагдалтан дээр зарим нэг аймгийн зарим сумд нь ороод, зарим сумд нь ороогүй байна гэсэн асуудал их яригдаж байна л даа. Энэ дээр сая Говь-алтай аймаг дээр Дашдорж гишүүн ярилаа, Очирбат гишүүн Баянхонгор аймаг дээр ярьж байна. Энэ дээр бол алслалтыг 8 шалгуур үзүүлэлт авч үзсэн. Энэ дээр мал тариалангийн эрсдэл судлах төв гэж одоо манай Их Хурлын гишүүн байсан Тогтох гуай ахалсан ажлын хэсэг энэ зун Монгол Улсын 330 суманд очиж ажилласан. Ингэхдээ тэр 8 шалгууруудаар нэг бүрчлэн зөвхөн км-ээр шалгуур тавихаар мянгат дахь км-ээс дээш мянга нэг дэх км дээр байдаг 990 дэх км дээр байдаг хүмүүсийн амьжиргааны өртөг, амьдралын чанар бүх юм нь адилхан хэрнээ зөвхөн тэр мянга нэг дэх 999 дэх гэдэг хоёр ялгаанаасаа болоод хамрагдах хамрагдахгүй болчихоод байгаа учраас тэр 8 шалгуурыг гаргаж байж алслалтыг тогтоосон байгаа.

Зарим аймгууд одоо яах аргагүй алслалт юм уу хамрагдах ёстой байтал яагаад зарим сумд нь үлдчих вэ гэж байгаа асуудал дээр байгаль, цаг уурынхаа нөхцөлөөс хамааруулаад байгаль цаг уурын нөхцөлөөс хамаараад зарим онцлогоос говийн бүс нутаг алслагдсан гэж явж байгаа. Тэгэхээр энэ ялгааг бол сайн үзэх юм бол зарим сумд говийн бүс нутагт нь хамрагдсан, зарим нь алслагдсан бүсэд хамрагдсан байж байгаа. Нийлүүлээд үзэх юм бол үндсэндээ бүтнээрээ хамрагдсан. Нэмж оруулж болно.

Д.Очирбат: -Ажлын хэсгийн ахлагчид баярлалаа.

Л.Гүндалай: -Асуултаа асууж болох уу? нэрээ өгсөн шүү дээ уг нь.

Д.Очирбат: -Та сая саналаа хэлээгүй юу. Тэгэхдээ асуучих асуучих.

Л.Гүндалай: -Миний нэг асуулт байна л даа. Алслагдсан сумдууд гэж яг ямар сумдууд байгаа юм бэ? Тэрийгээ гаргачихаж болоогүй юм уу? 
Д.Очирбат: -Хуулин дээрээ байгаа, та тэрийгээ сайн хар.

Л.Гүндалай: -Тэрийг нь бас үзье л дээ. Ямар сумдуудыг алслагдсан гэчихээд байгаа юм бэ.
Д.Очирбат: -Хуулин дээр чинь заачихсан байгаа даа. 

Л.Гүндалай: - Өгөөгүй ээ, өгөөгүй. Хоёрдугаарт, ингээд алслагдсан сумуудын төрийн албанд ажиллаж байгаа хүмүүст тодорхой хэмжээний 5 жил тутамд нэг мөнгөн тэтгэмж олгох гээд байгааг би 5 жил тутам гэхгүйгээр үргэлж олгож яагаад болоогүй юм бэ. Цалин болгон дээр нь. Тэгж яагаад болдоггүй юм. 5 жил тутам нэг гэхээр чинь тийм сонин сонсогдож байна шүү дээ. Тухайн цалингаа авахаар нь тэрэн дээр нь ингээд нэмэгдэл маягаар явж яагаад болдоггүй юм бол.

Д.Очирбат: -Цалин болгон дээр нь нэмж болох юм уу гэж байна. 5 жил тутамдаа биш, цалин болгон дээр нь нэмж алслалтын нэмэгдлийг нэмж болох уу гэж.

С.Бямбацогт: -Хуулийн төсөл дээр ерөөсөө сар болгоны цалин дээр төрийн албан хаагчдын цалин дээр 20 хувь нэмэгдүүлнэ гэж заасан байгаа. Мөн хуулийн төсөлтэй хамт алслагдсан болон говийн сумдад хамрагдах сумдыг жагсаагаад өгчихсөн байгаа. Сар болгон 20 хувийн нэмэгдэл авна. 5 жилдээ 6 сарын цалинтай тэнцэх хэмжээний урамшуулал авна гэж байгаа. 2 юм байгаа.

Д.Очирбат: -Гүндалай гишүүний асуултанд хариуллаа. Хууль санаачлагчийн саналыг сонслоо. Дэмжиж байгаа гишүүд гараа өргөнө үү. 11-9. Баярлалаа.

Өнөөдрийн хуралдаанд идэвхтэй оролцсон гишүүд та бүхэнд баярлалаа. Хууль санаачлагчийн илтгэлийг Бямбацогт гишүүн өөрөө танилцуулна.

Хуралдаан 16 цаг 20 минутад өндөрлөв.

Соронзон хальснаас буулгасан:

Хуралдааны тэмдэглэл хөтлөгч
 Д.Энэбиш

